
Dr. Mahathir diperkenalkan sebagai 'sekutu rapat' Bosnia
SARAJEVO 17 April - Perdana 
Menteri, Tun Dr. Mahathir Mo­
hamad diperkenalkan sebagai 
'sekutu rapat' Bosnia-Herzego- 
vina serta individu yang banyak 
berjasa kepada negara itu.

Perkara itu disampaikan pe- 
ngacara Majlis Pelancaran Fo­
rum Perniagaan Sarajevo (SBF) 
2019 ketika mengumumkan 
tayangan rakaman ucapan Dr. 
Mahathir untuk forum tersebut.

Tayangan rakaman ucapan 
itu juga menjadi satu-satunya 
ucapan yang mendapat tepu- 
kan gemuruh berkali-kali dalam 
majlis yang turut menampilkan 
Presiden Slovenia, Borut Pahor 
dan Naib Presiden Turki, Fuat 
Oktay.

Dalam ucapannya, Dr. Ma­
hathir mengucapkan tahniah 
kepada Bosnia Bank Interna­
tional (BBI) atas kejayaan pe-

nganjuran SBF untuk kali ke-10.
Kata beliau, SBF kini sema- 

kin signifikan dalam fungsinya 
mempertemukan entiti per- 
niagaan dari seluruh wilayah 
Eropah Tenggara seterusnya 
memajukan sektor perniagaan 
dan perdagangan di rantau itu.

"SBF kini menjadi platform 
berdaya maju yang menyatu- 
kan rantau ini,'' katanya.

Dalam pada itu, Dr. Mahathir

turut mengambil kesempatan 
menyampaikan pesan kepada 
semua peserta SBF terutama- 
nya dari Malaysia supaya me- 
neroka peluang pasaran yang 
luas di rantau Eropah Tenggara.

“Saya menggalakkan anda 
semua untuk meneroka semua 
peluang yang ditawarkan ran­
tau ini.

“Banyak potensi yang berba- 
loi untuk dikejar,'' katanya.


